
Nd. 667. Frumvarp til laga [191. mál]
um ráðstafanir til að stuðla að jafnvægi í byggð landsins.

(Eftir 2. umr. í Nd.)

I. KAFLI
Um tilgang laganna og störf jafnvægisnefndar.

1. gr.
Tilgangur þessara laga er að stuðla að jafnvægi í byggð landsins með rann-

sóknarstörfum, áætlanagerð og fjárhagslegum stuðningi til framkvæmda og eflingar
atvinnulífi í þeim landshlutum, sem við erfiðasta aðstöðu búa, í því skyni að auka
skilyrði til fólksfjölgunar eða draga úr fólksfækkun í þeim landshlutum.

2. gr.
Sameinað Alþingi kýs að loknum alþingiskosningum hverju sinni fimm manna

jafnvægisnefnd og jafnmarga til vara. Nefndin velur sér formann og ritara. Nefnd-
inni er heimilt að ráða menn í þjónustu sína, eftir því sem nauðsyn krefur og
ríkisstjórnin samþykkir. Kostnaður við nefndarstörfin greiðist úr ríkissjóði.

3. gr.
Jafnvægisnefnd heldur fundi a. m. k. einu sinni mánuði og oftar, ef þörf

krefur.
4. gr.

Jafnvægisnefnd lætur gera áætlanir samkvæmt 7. gr. Hún stjórnar Jafnvægis-
sjóði og ráðstafar eignum hans samkvæmt III. kafla þessara laga.

5. gr.
Jafnvægisnefnd safnar efni til skýrslugerðar og lætur árlega gera skýrslur um

þau atriði, sem þykja máli skipta í sambandi við verksvið hennar.

6. gr.
Opinberar stofnanir skulu, ef jafnvægisnefnd óskar þess, hver á sínu sviði,

láta henni í té aðstoð og upplýsingar, sem henni eru nauðsynlegar til skýrslugerðar
samkv. 5. gr. og áætlanagerðar samkv. 7. gr.

7. gr.
Jafnvægisnefnd lætur, þegar þörf þykir til þess, gera áætlanir um framkvæmdir

i einstökum byggðarlögum, enda séu þær við það miðaðar, að með þeim sé stuðlað
að jafnvægi í byggð landsins. Áætlanir þessar skulu að jafnaði gerðar í samráði
við sýslunefnd, bæjarstjórn eða hreppsnefnd, eina eða fleiri. Lán úr Jafnvægis-
sjóði, sbr. III. kafla, skulu ákveðin með hliðsjón af slíkum áætlunum, séu þær
fyrir hendi.

II. KAFLI
A. Togaraútgerð ríkisins til atvinnujöfnunar.

8. gr.
Ríkið gerir sjálft út eigi færri en fimm togara af þeim skipum, sem um ræðir í

9. gr., og skulu þeir fyrst og fremst afla hráefnis fyrir hraðfrystihús og önnur fisk-
iðjuver, sem illa eru hagnýtt vegna hráefnaskorts.



9. gr.
Höfuðmarkmið þessarar togaraútgerðar ríkisins er að jafna atvinnu í kaup stöð-

um og kauptúnum landsins á þann hátt, að togararnir leggi þar einkum afla á land,
sem atvinnuleysi gerir vart við sig og mest er þörf aukinnar vinnu hverju sinni.
Við ákvörðun þess, hvar ríkistogari skuli leggja upp afla sinn, má útgerðarstjórnin
einnig taka tillit til þess, að illa hagnýtt fiskiðjuver fái aukið hráefni til vinnslu.

10. gr.
Stjórn togaraútgerðar ríkisins skal skipuð fimm mönnum, kosnum hlutbund-

inni kosningu i sameinuðu Alþingi til þriggja ára í senn. Stjórnin ræður fram-
kvæmdastjóra.

11. gr.
Togaraútgerð ríkisins hefur sjálfstæðan fjárhag og reikningshald, og ber ríkis-

sjóður ábyrgð á rekstri fyrirtækisins og sér því fyrir rekstrarfé.

12. gr.
Reikningsár togaraútgerðar ríkisins skal vera almanaksárið. Reikningsskilum

skal lokið fyrir 1. marz ár hvert. Skal þá þegar senda ríkisstjórninni rekstrar- og
efnahagsreikninga skipanna, undirritaða af útgerðarstjórninni, reikningshaldara og
framkvæmdastjóra, ásamt skýrslu um rekstur útgerðarinnar á árinu. Reikningarnir
skulu árlega birtir í B-deild Stjórnartíðinda og í ríkisreikningnum.

13. gr.
Sett verði reglugerð um tilhögun alla og rekstur togaraútgerðar ríkisins, og skal

sérstaklega tryggt með ákvæðum hennar, að jöfnun atvinnunnar verði sem bezt náð.

B. Þátttaka ríkisins í togaraútgerð með bæjar- og sveitarfélögum.
14. gr.

Ríkisstjórninni er heimilt að verja allt að 5 milljónum króna til þess að kaupa
hlutabréf i hlutafélögum, sem stofnuð eru með þátttöku tveggja eða fleiri bæjar-
og/eða hreppsfélaga til að reka togaraútgerð.

15. gr.
Nú verða stjórnir tveggja eða fleiri bæjar- og/eða hreppsfélaga, þar sem at-

vinna er stopul eða fiskvinnslustöðvar skortir verkefni, sammála um að stofna félag
til útgerðar samkvæmt 14. gr. laga þessara og leggja fram hlutafé i þeim tilgangi,
og skulu þær þá leita eftir hlutafjárframlögum hjá íbúunum, hver á sínum stað,
og öðrum, er þær telja til greina koma sem hluthafa. Þegar safnazt hefur hlutafé,
er nemur að minnsta kosti 10% af áætluðum stofnkostnaði útgerðarinnar, er bæjar-
og/eða hreppstjórnum rétt að snúa sér til félagsmálaráðuneytisins með beiðni um
hlutafjárframlög af hálfu ríkisins, og er þá ríkisstjórninni heimilt að leggja fram
allt að 10% stofnkostnaðar, enda séu löndunar- og verkunarskilyrði togaraafla
fyrir hendi í þeim kaupstöðum eða kauptúnum, er að félagsstofnuninni standa.

16. gr.
Ríkisstjórninni er heimilt að ábyrgjast f. h. ríkissjóðs lán allt að 80% af

stofnkostnaði útgerðarhlutafélaga, sem mynduð eru samkvæmt ákvæðum 14. og 15.
gr. þessara laga.

17. gr.
Um stofnun og stjórn félags, sem myndað er samkvæmt ákvæðum 14. og 15. gr.

laga þessara, fer. eftir almennum lögum um hlutafélög. Val framkvæmdastjóra
er þó háð samþykki ríkisstjórnarinnar.



18. gr.
Ríkisstjórninni er heimilt að taka fyrir hönd ríkissjóðs nauðsynleg lán til þess

að fullnægja ákvæðum 14.-16. gr. þessara laga.

III. KAFLI
Um Jafnvægissjóð.

19. gr.
Stofna skal sjóð, er nefnist Jafnvægissjóður, undir stjórn jafnvægisnefndar.

Hlutverk Jafnvægissjóðs er að veita fjárhagslegan stuðning til framkvæmda og
eflingar atvinnulífi í samræmi við tilgang laganna samkvæmt 1. gr. Framkvæmda-
banki Íslands annast dagleg afgreiðslustörf og reikningshald sjóðsins eftir nánari
fyrirmælum jafnvægisnefndar, gegn þóknun, sem ráðherra ákveður.

Endurskoðendur Framkvæmdabankans annast endurskoðun reikninga Jafnvæg-
issjóðs. Skulu reikningarnir birtir árlega í Stjórnartíðindum.

20. gr.
Stofnfé Jafnvægissjóðs er:

1. 5 millj. kr. framlag samkv. XLV. lið 22. gr. fjárlaga fyrir árið 1956.
2. Fé það, sem ríkissjóður við gildistöku laga þessara á útistandandi af lánum,

er veitt hafa verið samkvæmt 20. og 22. gr. fjárlaga til þess að bæta úr at-
vinnuörðugleikum í landinu.

3. Inneignir ríkissjóðs hjá lántakendum ríkisábyrgðarlána vegna afborgana og
vaxta, sem ríkissjóður hefur greitt af þessum lánum síðustu 10 árin fyrir árs-
lok 1953.
Kröfur ríkissjóðs vegna lána og greiðslu vanskilaskulda samkv. þessari grein

skulu afhentar Jafnvægissjóði til eignar um leið og hann tekur til starfa. Stjórn
sjóðsins (jafnvægisnefnd) er heimilt að semja við skuldunauta um greiðsluskil-
mála, og má þá, ef ástæða þykir til, sbr. 1. gr., taka tillit til greiðslugetu þeirra.

21. gr.
Tekjur Jafnvægissjóðs eru:

1. Vaxtatekjur.
2. Árlegt framlag úr ríkissjóði, 5 milljónir króna, í fyrsta skipti árið 1957.
3. Skuldir, sem ríkissjóður eignast á þann hátt, sem tilgreint er í 2. og 3. tölul.

20. gr. eftir gildistöku laga þessara, þó ekki fyrr en 2 árum eftir að skuldin
var gjaldkræf eða ríkissjóður innieysti ábyrgðina, enda komi samþykki Al-
þingis til. Er stjórn sjóðsins heimilt að gera samninga um greiðslu þessara
skulda eins og gert er ráð fyrir í 2(}. gr. um stofnfé.

22. gr.
Úr Jafnvægissjóði má veita lán til hvers konar framkvæmda, sem að dómi

sjóðsstjórnar (jafnvægisnefndar) eru til þess faUnar að stuðla að jafnvægi í byggð
landsins, þ. á m. til kaupa á atvinnutækjum, svo sem skipum og vélum, enda sé
það aðalreglan, að hlutaðeigandi sveitarstjórn hafi sótt um lánið eða mælt með því.
Um tryggingu fyrir láni, vexti og afborgunarskilmála fer eftir ákvörðun sjóðs-
stjórnar (jafnvægisnefndar) hverju sinni.

Nú eru lán veitt úr sjóðnum til annarra aðila en sveitarstjórna, og skulu þá
félög, er starfa eftir þeim reglum, samkvæmt lögum eða samþykktum, að öruggt er,
að þau flytji ekki eignir sínar burt úr byggðarlaginu við félagsslit, hafa forgangs-
rétt að slíkum lánum.



23. gr.
Sé lán ívanskilum lengur en 12 mánuði, getur stjórn sjóðsins (jafnvægisnefnd)

gefið lántakanda kost á því að afhenda sjóðnum forgangseignarhluti í fyrirtæki
því, sem lánið var veitt til. Heimilt er fyrri eiganda að innleysa forgangseignarhluta,
hvenær sem hann óskar þess, innan 10 ára frá afhendingu hans, gegn því að greiða
það fé, sem lagt hefur verið fram, ásamt vöxtum þeim, sem í upphafi hefur verið
samið um. Takist samkomulag um þetta, skipar sjóðsstjórnin stjórn fyrirtækisins
á þann hátt, sem eignarhluti hans veitir rétt til, þrátt fyrir ákvæði laga um hluta-
félög.

24. gr.
Eigi má veita eftirgjöf á skuld, sem er eign Jafnvægissjóðs, nema samþykki

Alþingis komi til.
25. gr.

Nú er langvarandi atvinnuleysi í kaupstað eða kauptúni, og er þá heimilt að
veita úr Jafnvægissjóði fjárhagslega aðstoð til fjölskyldna, sem sækja um slíka
aðstoð, til þess að flytjast búferlum í annað sveitarfélag, þar sem þær hafa mögu-
leika til að sjá sér farborða til frambúðar, að dómi jafnvægisnefndar, enda sé það
álit nefndarinnar og hlutaðeigandi sveitarstjórna, að búferlaflutningurinn stuðli að
jafnvægi í byggð landsins.

26. gr.
Lög þessi öðlast þegar gildi, og skal jafnvægisnefnd kosin i fyrsta sinn á Al-

þingi því, er samþykkir lögin.


